
Neyðarstjórn eða kosningar 

Yfirlýsing frá þingmönnum Hreyfingarinnar 

 
Sú mesta efnahagsvá sem samfélaginu stafar hætta af í dag er skuldavandi íslenskra 
heimila.  Undanfarna viku hafa þingmenn Hreyfingarinnar tekið þátt í fjölda 
samráðsfunda með ráðherrum ríkisstjórnarinnar, öðrum þingmönnum og 
hagsmunaaðilum til að kanna hvort raunverulegur vilji sé til að leysa málin. Þrátt fyrir að 
fyrir liggi leiðir til lausnar sem gagnist mjög skuldugum heimilum án kostnaðar fyrir 
ríkissjóð og skattgreiðendur, er ríkisstjórnin ekki fær um að leysa úr málinu með 
sanngjörnum og réttlátum hætti. Ríkisstjórnin hefur nú endanlega sýnt að hún getur ekki 
stjórnað landinu með almannahag að leiðarljósi og hlýtur því að vera komin að 
leiðarlokum. 

Vegna þeirrar alvarlegu stjórnarkreppu sem nú ríkir og útilokað er að Alþingi geti leyst,  
leggja þingmenn Hreyfingarinnar fram eftirfarandi tillögur sem lúta að tímabundinni 
neyðarstjórn landsins (þingmanna og/eða utanþingsmanna) í stað núverandi ríkisstjórnar 
samkvæmt eftirfarandi forskrift. 

1) Forsætisráðherra skilar inn umboði sínu til forseta Íslands. 

2) Forseti Íslands kannar hvort þingmeirihluti sé fyrir því að verja slíka neyðarstjórn 
vantrausti verði henni komið á. 

3) Sé slíkur meirihluti ekki fyrir hendi verði boðað til Alþingiskosninga. 
4) Sé slíkur meirihluti fyrir hendi gerir forseti Íslands tillögu að neyðarstjórn. Tillaga 

forseta Íslands getur annað hvort falist í uppástungu að forsætisráðherra sem velji 
sér samráðherra eða tillögu að öllum ráðherrum slíkrar ríkisstjórnar. 

5) Þjóðaratkvæðagreiðsla fari fram um tillögu forseta Íslands að neyðarstjórn. Kosið 
verði um neyðarstjórnina í heild sinni. Verði henni hafnað verið boðað til 
Alþingiskosninga. 

6) Verði tillagan samþykkt starfar neyðarstjórnin þangað til stjórnlagaþing hefur 
lokið störfum og Alþingi afgreitt frumvarp um nýja stjórnarskrá. Að því loknu 
verði boðað til Alþingiskosninga. 

7) Neyðarstjórnin skal fá til liðs við sig færustu sérfræðinga. Í störfum sínum notist 
neyðarstjórnin við þjóðaratkvæðagreiðslur til að skera úr um brýn ágreiningsmál. 

Verkefni neyðarstjórnar yrðu m.a.: 

a) Setning neyðarlaga til að leysa bráðavanda skuldsettra heimila sem taki m.a. mið 
af tillögum Hagsmunasamtaka heimilanna. 

b) Opinber lágmarks framfærsluviðmið. 
c) Fjárlög. 
d) Lýðræðisumbætur. 



e) Endurskoðun á samstarfi við Alþjóðagjaldeyrissjóðinn. 

